
Համայնքային ծառայության կադրերի ռեզերվում գրանցված անձանց ՀՀ տարածքային 

կառավարման և ենթակառուցվածքների նախարարությունը տեղեկացնում է ժամանակավոր 

թափուր պաշտոնի վերաբերյալ 

 

1. Երևանի քաղաքապետարանի աշխատակազմի արտաքին կապերի վարչության 

արարողակարգի բաժնի պետի (ծածկագիրը՝ 2.1-5) 

 

2. Երևանի Շենգավիթ վարչական շրջանի ղեկավարի աշխատակազմի  ընդհանուր բաժնի 

առաջատար մասնագետի (ծածկագիրը՝ 3.1-318) 

 

3. Երևանի Շենգավիթ վարչական շրջանի ղեկավարի աշխատակազմի  կոմունալ 

տնտեսության և բազմաբնակարան շենքերի կառավարման մարմինների հետ 

աշխատանքների կազմակերպման բաժնի առաջատար մասնագետի (ծածկագիրը՝ 3.1-323) 

 

 

 

 

 

 Տվյալ ժամանակավոր թափուր պաշտոնների առաջացման հիմքի վերացման ժամկետն է` մինչև 

համայնքային ծառայության թափուր պաշտոնը մրցույթում հաղթող ճանաչված մասնակցի 

(մասնակիցներից մեկի) կողմից զբաղեցնելը: 

 

 

 

Դիմումների ընդունման վերջնաժամկետն է` 2021  թվականի սեպտեմբերի 27֊ը ժամը 10:00: 

 

Խնդրում ենք դիմումներն ուղարկել միայն էլեկտրոնային տարբերակով` e-request 

էլեկտրոնային հասցեին: Համայնքային ծառայության կադրերի ռեզերվում գրանցված անձինք 

լրացուցիչ տեղեկություններ ստանալու համար կարող են դիմել ՀՀ տարածքային կառավարման 

և ենթակառուցվածքների նախարարության աշխատակազմ (ք. Երևան, Կառավարական տուն N 

3, հեռ. 010 515132): 

 

 

 

ՀՀ տարածքային կառավարման և ենթակառուցվածքների  

նախարարության աշխատակազմ 

 

 

 
 

 



Հավելված N1 
 

Համայնքային ծառայության  պաշտոնի անձնագիր 

Երևանի քաղաքապետարանի աշխատակազմի արտաքին կապերի վարչության արարողակարգի 

բաժնի պետի 

 

 (ծածկագիրը` 2.1-5) 

 

ա) իրականացնում է Երևանի քաղաքապետի մասնակցությամբ բոլոր արարողակարգային 

հարցերի կազմակերպումը և Աշխատակազմի այլ պաշտոնատար անձանց մոտ 

արտասահմանյան պատվիրակությունների և օտարերկրյա պետությունների պաշտոնատար 

անձանց հետ կապված արարողակարգային միջոցառումները. 

բ) վարչության պետի հանձնարարությամբ իրականացնում է Երևանի քաղաքապետի հրավերով 

Երևան ժամանող արտասահմանյան պատվիրակությունների, խմբերի, առանձին 

ներկայացուցիչների ընդունման հետ կապված աշխատանքները. 

գ) ապահովում է համագործակցության պայմանագրերի ստորագրման, պարգևատրումների, 

տոնական ընդունելությունների և այլ միջոցառումների արարողակարգը. 

դ) վարչության պետի հանձնարարությամբ ընդգրկվում է արտասահմանյան քաղաքներ մեկնող 

պաշտոնական պատվիրակությունների կազմի մեջ և ապահովում արարողակարգը. 

ե) համակարգում է պետական և տարածքային կառավարման մարմինների արարողակարգի 

ստորաբաժանումների, Հայաստանի Հանրապետությունում հավատարմագրված 

դիվանագիտական առաքելությունների և միջազգային կազմակերպությունների 

ներկայացուցչությունների հետ տարվող աշխատանքները. 

զ) կազմակերպում է բաժնի աշխատանքները, իր իրավասության շրջանակներում տալիս է 

հանձնարարականներ բաժնի աշխատակիցներին և վերահսկում է դրանց ժամանակին և 

պատշաճ  որակով կատարումը. 

է) վարչության պետին է ներկայացնում բաժնի աշխատանքային ծրագրերը, անհրաժեշտության 

դեպքում, բաժնի լիազորությունների սահմաններում նախապատրաստում առաջարկություններ, 

տեղեկանքներ, հաշվետվություններ, զեկուցագրեր, միջնորդագրեր և այլ գրություններ. 

ը) անհրաժեշտության դեպքում`  վարչության պետի համաձայնությամբ և հանձնարարությամբ, 

մասնակցում է համապատասխան տեղական ինքնակառավարման մարմինների և այլ 

կազմակերպությունների կողմից կազմակերպվող քննարկումներին և այլ միջոցառումներին, այդ 

մարմիններից, պաշտոնատար անձանցից, կազմակերպություններից ստանալով բաժնի առջև 

դրված խնդիրների և գործառույթների իրականացման հետ կապված անհրաժեշտ 

տեղեկատվություն և նյութեր. 

թ) վարչության պետի հանձնարարությամբ ապահովում է իրավական ակտերի նախագծերի, 

ծրագրային փաստաթղթերի մշակումը և նյութերի փորձաքննությունը. 

ժ) վարչության պետին ներկայացնում է առաջարկություններ` բաժնի համայնքային 

ծառայողներին Հայաստանի Հանրապետության օրենսդրությամբ սահմանված կարգով 

ատեստավորելու, վերապատրաստելու, խրախուսելու, կարգապահական տույժի ենթարկելու 

վերաբերյալ, ինչպես նաև ատեստավորումից  առնվազն երկու շաբաթ առաջ ներկայացնում է  

բաժնի համայնքային ծառայողների ծառայողական բնութագրերը. 

ժա) կազմակերպում է քաղաքացիների դիմում-բողոքների սահմանված կարգով քննարկումը և 

արդյունքները ներկայացնում վարչության պետին. 



ժբ) վարչության պետի հանձնարարությամբ կազմակերպում է խորհրդակցություններ, 

հանդիպումներ, ապահովում է այդ խորհրդակցությունների, հանդիպումների 

արձանագրությունների կազմումը։ 

 ժգ) իրականացնում է սույն պաշտոնի անձնագրով սահմանված այլ լիազորություններ.   

Բաժնի պետն ունի օրենքով, իրավական այլ ակտերով նախատեսված այլ իրավունքներ և կրում է 

այդ ակտերով նախատեսված այլ պարտականություններ։ 

 

Նշված ժամանակավոր թափուր պաշտոնը զբաղեցնելու համար պահանջվում է` 

 

ա) ունի /023102.00.6 կամ 023102.00.7/ բանասիրություն մասնագիտությամբ բարձրագույն 

կրթություն, համայնքային ծառայության կամ պետական ծառայության պաշտոններում առնվազն 

երկու տարվա ստաժ կամ վերջին երեք տարվա ընթացքում քաղաքական կամ վարչական կամ 

հայեցողական կամ ինքնավար պաշտոններում առնվազն մեկ տարվա աշխատանքային ստաժ 

կամ վերջին ութ տարվա ընթացքում համայնքի ավագանու անդամի աշխատանքային 

գործունեության առնվազն երկու տարվա փորձ կամ առնվազն երեք տարվա մասնագիտական 

աշխատանքային ստաժ. 

բ) ունի «Երևան քաղաքում տեղական ինքնակառավարման մասին», «Համայնքային ծառայության 

մասին», «Տեղական ինքնակառավարման մասին», «Հայաստանի Հանրապետության միջազգային 

պայմանագրերի մասին» Հայաստանի Հանրապետության օրենքի, «Հայաստանի 

Հանրապետության պետական արարողակարգի ծառայության մասին», «Հայաստանի 

Հանրապետության միասնական արտաքին քաղաքականության վարման գործում Հայաստանի 

Հանրապետության պետական մարմինների գործունեությունը համակարգելու մասին» 

Հայաստանի Հանրապետության Նախագահի հրամանագրերի, «Հայաստանի 

Հանրապետությունում օդանավակայանների պաշտոնական պատվիրակությունների սրահներից 

պաշտոնատար անձանց և պաշտոնական պատվիրակությունների օգտվելու կարգի մասին» 

Հայաստանի Հանրապետության Նախագահի կարգադրության, աշխատակազմի և վարչության 

կանոնադրությունների ու  իր լիազորությունների հետ կապված իրավական այլ ակտերի 

անհրաժեշտ իմացություն, ինչպես նաև տրամաբանելու, տարբեր իրավիճակներում 

կողմնորոշվելու ունակություն. 

գ)  տիրապետում է անհրաժեշտ տեղեկատվությանը. 

դ) ունի համակարգչով և ժամանակակից այլ տեխնիկական միջոցներով  աշխատելու 

ունակություն. 

ե)  տիրապետում է  ռուսերենին (ազատ), անգլերենին (ազատ), իսպաներենին (ազատ) և  

ֆրանսերենին (կարդում, կարողանում է բացատրվել)։ 

 

 

 

 

 

 

 

 

 

 
 



Հավելված N2 
 

Համայնքային ծառայության  պաշտոնի անձնագիր 

Երևանի Շենգավիթ վարչական շրջանի ղեկավարի աշխատակազմի  ընդհանուր բաժնի 

առաջատար մասնագետի 

 

 (ծածկագիրը՝ 3.1-318) 

 

ա)ապահովում է վարչական շրջանի ղեկավարի աշխատակազմի աշխատակիցների, վարչական 

շրջանի ղեկավարի տնօրինմանը հանձնված հիմնարկների, պետական ոչ առևտրային 

կազմակերպությունների ղեկավարների անձնական կադրային գործերի վարումը` օրենքով 

սահմանված կարգով.  

բ) սոցիալական ապահովության մարմիններին է ներկայացնում սույն կետի ա ենթակետում 

նշված աշխատողների օրենքով սահմանված անհատական հայտեր և տարեկան 

հաշվետվություններ. 

գ) յուրաքանչյուր ամիս սահմանված կարգով կազմում է սույն կետի ա ենթակետով նշված 

աշխատողների աշխատաժամանակի հաշվարկները. 

դ)  կատարում է բաժնի պետի հանձնարարությունները` ժամանակին և պատշաճ որակով. 

ե)բաժնի պետի հանձնարարությամբ ապահովում է բաժնի փաստաթղթային շրջանառությունը և 

լրացնում համապատասխան փաստաթղթերը. 

զ) հետևում է բաժնի պետի հանձնարարականների, համապատասխան ժամկետներում  

կատարման ընթացքին, որոնց արդյունքների մասին զեկուցում է բաժնի պետին. 

է) իր լիազորությունների սահմաններում, անհրաժեշտության դեպքում,  նախապատրաստում և 

բաժնի պետին է ներկայացնում  իր աշխատանքային ծրագրերը, ինչպես նաև 

առաջարկություններ, տեղեկանքներ, հաշվետվություններ, միջնորդագրեր, զեկուցագրեր և այլ 

գրություններ. 

ը) բաժնի պետի հանձնարարությամբ իրականացնում է քաղաքացիների հերթագրում` բաժնի 

պետի մոտ ընդունելության համար.   

թ) բաժնի պետի հանձնարարությամբ մասնակցում է աշխատանքային ծրագրերի մշակման 

աշխատանքներին. 

ժ) բաժնի պետի հանձնարարությամբ ուսումնասիրում է դիմումներում և բողոքներում 

բարձրացված հարցերը և Հայաստանի Հանրապետության օրենսդրությամբ սահմանված կարգով 

և ժամկետներում նախապատրաստում պատասխան. 

ժա) իրականացնում է սույն պաշտոնի անձնագրով սահմանված այլ լիազորություններ. 

ժբ) ապահովում է արխիվային գործի կազմակերպումը` «Արխիվի մասին» ՀՀ օրենքով 

սահմանված կարգով 

ժգ/ ապահովում է սահմանված կարգով արխիվից փաստաթղթերի պատճեների, 

կրկնօրինակների, արխիվային տեղեկանքների տրամադրումը: 

 

Բաժնի առաջատար մասնագետն ունի oրենքով, իրավական այլ ակտերով նախատեսված այլ 

իրավունքներ և կրում է այդ ակտերով նախատեսված այլ պարտականություններ: 

 

 

 

Նշված ժամանակավոր թափուր պաշտոնը զբաղեցնելու համար պահանջվում է` 



 

ա) ունի առնվազն միջնակարգ կրթություն. 

բ) ունի ՀՀ սահմանադրության, «Երևան քաղաքում տեղական ինքնակառավարման մասին». 

«Համայնքային ծառայության մասին», «Տեղական ինքնակառավարման մասին», «Իրավական 

ակտերի մասին» Հայաստանի Հանրապետության օրենքների, աշխատակազմի և բաժնի 

կանոնադրության և իր լիազորությունների հետ կապված այլ իրավական ակտերի անհրաժեշտ 

իմացություն, ինչպես նաև տրամաբանելու, տարբեր իրավիճակներում կողմնորոշվելու 

ունակություն. 

գ)  տիրապետում է անհրաժեշտ տեղեկատվությանը. 

դ) ունի համակարգչով և ժամանակակից այլ տեխնիկական միջոցներով  աշխատելու 

ունակություն: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 



Հավելված N3 
 

Համայնքային ծառայության  պաշտոնի անձնագիր 

Երևանի Շենգավիթ վարչական շրջանի ղեկավարի աշխատակազմի  կոմունալ տնտեսության և 

բազմաբնակարան շենքերի կառավարման մարմինների հետ աշխատանքների կազմակերպման 

բաժնի առաջատար մասնագետի 

 

 (ծածկագիրը՝ 3.1-323) 

 

ա) համատիրությունների գործունեությունն առավել արդյունավետ դարձնելու, դրանց 

զարգացմանն ուղղված միջոցառումներ իրականացնելու, առաջավոր փորձի փոխանակման 

վերաբերյալ առաջարկություններ է ներկայացնում բաժնի պետին. 

բ) մասնակցում է նոր ստեղծվող համատիրությունների հիմնադիր ժողովներին. 

գ) անհրաժեշտության դեպքում բաժնի պետի հանձրարաությամբ մասնակցում է 

համատիրությունների ընդհանուր ժողովներին, վարչությունների նիստերին. 

դ) ապահովում է բազմաբնակարան շենքերում պարտադիր նորմերի պահպանման նկատմամբ 

հսկողության իրականացումը, այդ կապակցությամբ ըստ բաժնի գրաֆիկի ստուգայցեր է 

կատարում և արդյունքների մասին եզրակացություն ներկայացնում  բաժնի պետին. 

ե) պարտադիր նորմերը չպահպանելու կամ ոչ պատշաճ պահպանելու դեպքեր արձանագրելիս` 

դրանք վերացնելու ուղղությամբ համապատասխան առաջարկություններ է ներկայացնում 

բաժնի պետին. 

զ) բաժնի պետի հանձնարարությամբ աջակցում է համատիրություններին` տարեկան բյուջեն 

ճիշտ կազմելու և դրա կատարումն ապահովելու հարցում. 

է) կատարում է բաժնի պետի հանձնարարությունները` ժամանակին և պատշաճ որակով. 

ը) բաժնի պետի հանձնարարությամբ ապահովում է բաժնի փաստաթղթային շրջանառությունը և 

լրացնում համապատասխան փաստաթղթերը. 

թ) հետևում է բաժնի պետի հանձնարարականների, համապատասխան ժամկետներում, 

կատարման ընթացքին, որոնց արդյունքների մասին զեկուցում է բաժնի պետին. 

ժ) իր լիազորությունների սահմաններում, անհրաժեշտության դեպքում,  նախապատրաստում և 

բաժնի պետին է ներկայացնում է իր աշխատանքային ծրագրերը, ինչպես նաև 

առաջարկություններ, տեղեկանքներ, հաշվետվություններ, միջնորդագրեր, զեկուցագրեր և այլ 

գրություններ. 

ժա) բաժնի պետի հանձնարարությամբ իրականացնում է քաղաքացիների հերթագրում` բաժնի 

պետի մոտ ընդունելության համար.   

ժբ) բաժնի պետի հանձնարարությամբ մասնակցում է աշխատանքային ծրագրերի մշակման 

աշխատանքներին. 

ժգ) բաժնի պետի հանձնարարությամբ ուսումնասիրում է դիմումներում և բողոքներում 

բարձրացված հարցերը և Հայաստանի Հանրապետության օրենսդրությամբ սահմանված կարգով 

և ժամկետներում նախապատրաստում պատասխան. 

ժդ) իրականացնում է սույն պաշտոնի անձնագրով սահմանված այլ լիազորություններ: 

Բաժնի առաջատար մասնագետն ունի oրենքով, իրավական այլ ակտերով նախատեսված այլ 

իրավունքներ և կրում է այդ ակտերով նախատեսված այլ պարտականություններ: 

 

 

Նշված ժամանակավոր թափուր պաշտոնը զբաղեցնելու համար պահանջվում է` 



 

ա) ունի առնվազն միջնակարգ կրթություն. 

բ) ունի ՀՀ սահմանադրության, «Երևան քաղաքում տեղական ինքնակառավարման մասին». 

«Համայնքային ծառայության մասին», «Տեղական ինքնակառավարման մասին», 

«Համատիրությունների մասին», «Բազմաբնակարան շենքերի կառավարման մասին», 

«Իրավական ակտերի մասին» Հայաստանի Հանրապետության օրենքների, աշխատակազմի և 

բաժնի կանոնադրության և իր լիազորությունների հետ կապված այլ իրավական ակտերի 

անհրաժեշտ իմացություն, ինչպես նաև տրամաբանելու, տարբեր իրավիճակներում 

կողմնորոշվելու ունակություն. 

գ)  տիրապետում է անհրաժեշտ տեղեկատվությանը. 

դ) ունի համակարգչով և ժամանակակից այլ տեխնիկական միջոցներով  աշխատելու 

ունակություն: 


	Երևանի քաղաքապետարանի աշխատակազմի արտաքին կապերի վարչության արարողակարգի բաժնի պետի

